
Cytunwyd ar y Cynllun Gweithredu yma mewn Cyfarfod Cyhoeddus a 

gynhaliwyd ar Hydref 2ail 2007 yn dilyn dosbarthu Cynllun Gweithredu 

Drafft i holl breswylwyr y gymuned. 

Cefndir y Cynllun Gweithredu 
 
Yn draddodiadol, mae’r cymunedau ym mhlwyf Llanrhian, gogledd Penfro yn 
hunangynhaliol, gydag amrywiaeth o fudiadau lleol a Chyngor Cymunedol gweithgar.  
 
Yn 2007 cynhaliwyd dau ymarfer Creu Gweledigaeth Gymunedol yn Ebrill a Mai. Fe 
wnaeth yr ymarferion a hwyluswyd gan PLANED, alluogi trigolion o bob oedran a 
chefndir i drafod anghenion lleol a dyheadau ar gyfer y dyfodol er mwyn creu Cynllun 
Gweithredu cymunedol. Roedd y Gweithdai Creu Gweledigaeth yn cynnwys y 
gweithgareddau canlynol: 
 
�  Rhywbeth Arbennig – amlygu nodweddion y cymunedau lleol. 
�  Archwiliad Cymunedol – rhestru’r prif nodweddion a’r cyfleusterau 
�  Y Gymuned o fewn y Darlun Ehangach – ystyried materion lleol a byd-eang 
�  Gwendidau, Bygythiadau, Cryfderau a Chyfleoedd 
�  Y Weledigaeth ar gyfer 2020 
�  Archwilio Sgiliau ac Adnoddau – enghreifftio’r amrywiaeth o sgiliau lleol 
�  Gwireddu’r Syniadau – defnyddio’r wybodaeth i gynllunio prosiectau 
 
Mae’r wybodaeth o’r gweithdai ynghyd â’r hyn a gafwyd o holiadur cymunedol a 
ffynonellau eraill, gan gynnwys Datganiad Ardal Gadwraeth 2002 ar gyfer Porthgain 
gan yr Awdurdod Parc Cenedlaethol, wedi eu cynnwys yn y Cynllun Gweithredu hwn.  
 
Fe’i dosberthir i’r gymuned gyfan, ynghyd â gwahoddiad i Gyfarfod Cyhoeddus, lle 
bydd modd cytuno ar unrhyw newidiadau pellach. Yna, bydd PLANED a’i sefydliadau 
partner yn cynorthwyo’r gymuned i ddatblygu’r prosiectau. 
 
Mae’r cymunedau cyfagos, Croesgoch a Threfin eisoes wedi datblygu cynlluniau 
gweithredu lleol yn 2005. 
 

Ardal y Cynllun Gweithredu 
 
Mae plwyf arfordirol Llanrhian yn cynnwys 5,283 hectar a chanddo nifer o aneddiadau 
bychan. Bydd y Cynllun Gweithredu hwn yn edrych ar Lanrhian, Porthgain ac 
Abereiddi. 
 
Maent yn ffurfio triongl gyda phentref Llanrhian tua milltir o’r môr ar y pig. Mae eglwys y 
plwyf, yr hen ysgol a’r felin wedi eu lleoli yma. Mae’r aneddiad prydferth gyda’i 
fythynnod deniadol a’i lonydd troellog, bum milltir i’r gogledd - ddwyrain o Dyddewi. Yr 
hen ysgol sy’n eiddo i’r Eglwys, yw’r prif ffocws ar gyfer gweithgareddau lleol. 
 
Mae Porthgain ac Abereiddi ar yr arfordir tua dwy filltir oddi wrth ei gilydd ac fe’u 
gwahenir gan bentir Ynys Barry sy’n eiddo i’r Ymddiriedolaeth Genedlaethol. Wedi eu 
lleoli ymhlith golygfeydd ysblennydd, a’u cysylltu gan Lwybr Arfordir Penfro, roeddynt 
ar un adeg yn ganolfannau diwydiannol prysur ac erbyn hyn maent yn denu ymwelwyr 
drwy’r flwyddyn.  
 
Mae twristiaeth yn elfen bwysig o’r economi lleol, ac mae’r busnesau sy’n dibynnu ar 
ymwelwyr adeg gwyliau yn cynnwys lletyau hunanarlwyo a lletyau â gwasanaeth, 
meysydd carafannau a gwersylloedd, tafarndai, orielau, siopau a bwytai.  
 
Porthgain yw’r mwyaf o’r aneddiadau. Yn ogystal â’i hatyniadau naturiol, a’i 
threftadaeth ddiwydiannol, mae’r pentref yn enwog am ei dafarn ‘The Sloop Inn’, sy’n 

gweini bwyd môr, lleol. Mae’r tafarn yn edrych dros  faes y pentref a maes parcio 
mawr. Mae bwyty'r ‘Shed’ hefyd yn boblogaidd a gall ymwelwyr bori drwy’r ddwy oriel 
sydd wedi eu lleoli gerllaw. Mae gan y pentref  flwch teleffon, blwch llythyrau a 
hysbysfyrddau. Mae cynwysyddion ailgylchu wedi eu lleoli ger yr Odyn wrth ochr yr 
harbwr. 
 
Mae pobl dal i bysgota’n lleol ac yn ogystal â gwerthu’r cynnyrch ymhellach i ffwrdd, 
mae modd ei brynu’n lleol, yn uniongyrchol o gartrefi lleol. Mae Porthgain, gyda’i 
harbwr deniadol a’i adfeilion diwydiannol, o fewn Ardal Warchodaeth yr Awdurdod Parc 
Cenedlaethol, gan ei fod o ‘ddiddordeb hanesyddol neu bensaernïol arbennig a werth 
ei gadw neu’i wella’. 
 
Mae Abereiddi yn enwog am ei ‘Lag� n Glas’ a etifeddwyd o’i ddyddiau chwarela. Mae 
lôn droellog, serth yn arwain i’r anheddiad, ac o’r fan hon ceir y cipolwg cyntaf o’r 
bythynnod gwyngalchog a’r pentir dramatig sy’n arwain at y Lag� n Glas. 
 
Mae yna faes parcio sy’n cynnwys odyn wedi ei gynnal yn dda, tra bod ‘Y Stryd’, 
etifeddiaeth arall o orffennol diwydiannol, yn nodwedd arall. Mae yna hysbysfyrddau 
sy’n darparu gwybodaeth. Daw ymwelwyr yn ôl i’r gwesty flwyddyn ar ôl blwyddyn i 
fwynhau’r heddwch a’r tawelwch a’’r amrywiaeth o weithgareddau traeth ar gyfer yr 
ifanc. Mae lluniaeth ar gael o fan sydd wedi ei lleoli yn y maes parcio.  
 
Ymhlith y galwedigaethau eraill yn yr ardal mae amaethyddiaeth, cwmnïau adeiladu a 
phobl busnes hunangyflogedig. Mae trefi cyfagos, sef Abergwaun i’r gogledd a 
Hwlffordd, i’r de, yn cynnig cyfleoedd ar gyfer cyflogaeth. 
 
Maent yn gymunedau gweithiol, cyfeillgar sy’n ymdrechu i gynnal ffordd o fyw 
traddodiadol wrth gynnig croeso cynnes i ymwelwyr. 
 
 

Hanes 
 
Fe wnaeth plwyf Llanrhian ddatblygu o gwmpas yr eglwys. Mae’n debygol mai Sant 
Celtaidd anhysbys nas gofnodwyd oedd sylfaenydd Llan Rhian, o bosib yn dwyn yr 
enw Rhian, Rein neu Rhun. Mae’n debygol mae cell ar ffurf cwch gwenyn, wedi ei 
hadeiladu o blethwaith a dwb oedd yr eglwys wreiddiol cyn i strwythur mwy o faint wedi 
ei wneud o bren, gymryd ei lle.  

 
Y strwythur cyntaf o gerrig oedd y 
t� r sy’n dyddio o’r drydedd ganrif 
ar ddeg. Mae’r waliau yn dair 
troedfedd o drwch a’r ffenestri yn 
holltau cul, sy’n ymddangos fel t� r 
amddiffynnol. Mae yna drawstiau 
anferth o dderw yn cynnal 
pwysau’r gloch sy’n dwyn yr 
arysgrif ‘John Perkins RPTM., bell 
1697’ ar ôl y sylfaenydd a 
llythrennau cyntaf enwau 
wardeniaid yr eglwys.  
Cafodd yr Eglwys ei 
hailadeiladu’n sylweddol (heblaw 
am y t� r) ym 1836 a’i hadfer ym 
1891. Mae Eglwys Llanrhian wedi 

ei chynnwys ar Lwybr Seintiau a Meini Penfro 
Seiliedig ar Daflen Pentref Croesgoch a ymchwiliwyd gan gr� p hanes lleol. 
 
Mae Porthgain yn nodweddiadol o aneddiadau arfordirol gogledd Penfro a 
ddatblygwyd o’r ail ar bymtheg ganrif ymlaen, gyda chynnydd o ran masnacha 
arfordirol. Roedd wedi bwrw gwreiddiau erbyn y bedwaredd ganrif ar bymtheg pan 
ddechreuwyd echdynnu mwynau o ddifri. 
 
Fe wnaeth gronfeydd mwynau Porthgain ac Abereiddi sydd gerllaw, drawsnewid yr 
aneddiadau. Ym 1851 adeiladwyd yr harbwr, morglawdd a glanfeydd ym Mhorthgain 
pan ryddhawyd tir gan Gomisiynwyr y Goron.  Adeiladwyd lein fach i uno chwareli 
Abereiddi â’r harbwr newydd. Serch hynny, oherwydd cystadleuaeth ffyrnig o feysydd 
eraill, gwelwyd dirywiad yn y diwydiant lleol. Erbyn 1900 tri dyn yn unig oedd yn 
chwarela a thrin y llechi ym Mhorthgain a daeth hwn i ben erbyn tua 1910. 
 
Fe wnaeth dyddodion 
gwenithfaen o ansawdd uchel 
adael clymfaen a ddefnyddiwyd i 
gynhyrchu briciau ynghyd a chlai 
lleol a llwch cerrig. Dyma oedd y 
prif ddiwydiant ym Mhorthgain 
tan y 1920au. Roedd yr adeiladu 
a’r hoprau cerrig (de) wedi eu 
creu o friciau coch diflas a oedd 
yn dwyn y stamp ‘Porthgain.’ T�  
Mawr, a adeiladwyd o’r 
gwenithfaen lledwyrdd lleol, oedd 
y sied lle gwnaethpwyd y briciau– 
erbyn heddiw bwyty’r - ‘Shed’ 
ydyw.  
Gwellwyd yr Harbwr ym 1902-04 drwy ychwanegu ceiau, felly’n caniatáu 
effeithlonrwydd wrth lwytho. Roedd llai o alw am lechi, ac erbyn hyn galw mawr am 
gerrig ffyrdd o wenithfaen wedi’i falu. Adeiladwyd yr hoprau cerrig ar hyd yr harbwr i 
gyflymu’r broses a diwallu’r galw mawr. Ond roedd Porthgain yn bell o’r rhwydwaith 
rheilffordd ac yn wynebu cystadleuaeth gan fusnesau a oedd yn ehangu’n gyflym - 
caewyd y busnes ym 1931. 
  
Adeiladwyd y goleufâu trawiadol ar y llechweddau ymylol i dywys llongau. Mae T� ’r 
Peilot dal i fod yno – wedi ei dorri i mewn i ymyl y clogwyn ar y lanfa orllewinol. 
Heddiw, prif weithgaredd yr harbwr yw pysgota. 

  
Mae odynau calch i’w gweld ym 
Mhorthgain ac Abereiddi heddiw 
(chwith). Cynhyrchwyd calch ar gyfer 
morter yn ogystal â gwella tir fferm. 
Tyfwyd tatws a Chennin Pedr yn lleol. 
 
Mae Porthgain yn adnabyddus 
oherwydd y tai teras sydd wedi eu 
cysylltu â thraciau. Roedd yr ‘Institiwt’, 
y Siop (T�  Jack) a’r ‘Hwt Fach’ ymhlith 

y tai parod a ddaeth dros y môr i’r ardal, ar ddechrau’r ganrif ddiwethaf.  Ffurfiwyd 
Cymdeithas Bentref Porthgain ar ddechrau’r 1980au. Gyda chymorth yr Awdurdod 
Parc Cenedlaethol, cafwyd benthyciadau i brynu tir yn y pentref ac adeiladau oddi wrth 

G.R. Stein, y cwmni o Sheffield a oedd yn berchen arno ers y 1930au, yna roedd 
trigolion yn medru prynu’r eiddo. 
(Seiliedig ar wybodaeth yn Natganiad Ardal Gadwraeth yr Awdurdod Parc 
Cenedlaethol) 
 
 

Lle Arbennig  
 
Yn ystod y gweithdai Creu Gweledigaeth Gymunedol fe wnaeth trigolion nodi 
nodweddion hanfodol eu cymuned heddiw.  
 
Disgrifiwyd Llanrhian a’i aneddiadau cyfagos fel ‘cymunedau bach, cyfeillgar, cefnogol’. 
Nodwyd ymdeimlad o ‘berthyn’ ac ysbryd cymunedol. Mae yna ymdeimlad o 
‘gymdogrwydd a chyfeillgarwch. Crybwyllwyd hefyd bod yna ymdeimlad o ‘ddiogelwch’, 
‘yn enwedig i blant’.  
 
Mae pobl leol yn wresog, ac fe’u disgrifir weithiau yn ‘gymeriadau.’ Maent yn greadigol 
a chanddynt ysbryd o entrepreneuriaeth. Mae hyn yn amlwg yn nifer y busnesau lleol a 
grybwyllwyd, sy’n cynnwys allforio crancod a chimwch; orielau celf, tafarn y Sloop Inn a 
Bwyty’r ‘Shed’ ym Mhorthgain, lluniaeth yn Abereiddi;  crefftwyr lleol, siop ‘Delsies’ ym 
Mhen Parc; Swyddfa Bost Croes-goch; gwasanaeth Tacsi Rob a Maria, a busnes 
trwsio tractorau Rob Rees. 
 
Mynegwyd balchder yn yr amrywiaeth o weithgareddau cymunedol a gynhelir  yn 
Neuadd yr Eglwys, Llanrhian. Amlygwyd hefyd, bwysigrwydd yr eglwys a’i 
digwyddiadau a’i dathliadau blynyddol. Crybwyllwyd hefyd ciniawau a gwibdeithiau 
cymunedol yn ogystal â ralïau tractor.  
 
Ystyriwyd bod cynnal ymdeimlad o hunaniaeth leol yn bwysig, gan gyfeirio at fodolaeth 
y ‘Cyngor Plwyf’, a’r agosrwydd at y ‘ddinas leiaf, Tyddewi.’ 
 
Mae’r amgylchedd naturiol ysblennydd yn elfen hynod bwysig o’r ardal. Amlygwyd yr 
arfordir a chefn gwlad godidog, llwybr yr arfordir a’r ‘traethau lleol sydd raid eu diogelu’. 
Mae traeth Traethllyfn, Harbwr Porthgain a lag� n glas Abereiddi yn nodweddion 
annatod ac unigryw o gyfansoddiad yr ardal. 
 
Mae’r amgylchedd yn darparu lleoliad ar gyfer galwedigaethau traddodiadol fel ffermio. 
Mae yna lwyddiannau ysgubol o ran pysgota crancod a chimwch. Cynhelir nifer o 
weithgareddau hamdden fel arforgampau, caiacio a gweithgareddau antur ar yr 
arfordir.   
 
Mae marchogwyr, cerddwyr a gwylwyr adar yn mwynhau’r fioamrywiaeth gyfoethog a’r 
golygfeydd, ac mae yna ddiddordeb gan ddaearegwyr hefyd. Mae llwybr Seiclo 4 yn 
cysylltu â’r rhwydwaith DU sydd gerllaw, a honnir yn lleol eich bod yn medru ‘gweld 
Iwerddon ar ddiwrnod clir’. Dywedodd un cyfranogwr ‘mae’n hawdd bod yn iach yma - 
dim llygredd.’ 
 
Mae’r dreftadaeth ddiwydiannol wedi gadael etifeddiaeth o adeiladau a gosodiadau 
sy’n gwysio cryn ddiddordeb ac archwiliad. Ystyrir dynodiad Parc Cenedlaethol a 
statws gwarchodaeth Porthgain yn bwysig. 
 
Mae’r cyfuniad unigryw yn denu ymwelwyr sy’n mwynhau’r nodweddion hyn, ac yn 
helpu’r economi lleol drwy aros mewn bythynnod hunanarlwyol, llety gwely a brecwast 

a meysydd carafannau/gwersylloedd. Mae yna bryder o ran nifer cynyddol yr ail 
gartrefi, tra bod pobl leol ifanc yn methu fforddio prisiau’r tai.   
 
 

Gweledigaeth ar gyfer y Dyfodol – Y Cymunedau yn 20 20 
 
Mae gan drigolion lleol Weledigaeth ar gyfer Dyfodol eu Cymunedau. Erbyn 2020:  
 
�  Bydd dal i fod ysgol leol, siop a swyddfa bost. 
�  Bydd Llanrhian a’i chymdogion dal i fod yn ‘gymuned byw, gweithiol’ gyda 

galwedigaethau traddodiadol fel pysgota a ffermio.  
�  Trafodwyd y syniad o ddeorfa cimwch.  
�  Byddai ffermwyr  a chynhyrchwyr lleol yn teimlo bod ganddynt gefnogaeth a 

byddant yn cael y cyfle i werthu eu cynnyrch drwy allfeydd lleol e.e. efallai 
marchnad amaethwyr yn yr ardal. 

�  Byddai ysbryd cymunedol cadarnach fyth, gydag ymdeimlad o ofal ac 
ymwybyddiaeth ysbrydol.  

�  Byddai ‘gwell cyfathrebu a rhyngweithio’ a byddai’r diwylliant a’r iaith yn ffynnu. 
Efallai byddai modd sefydlu canolfan iachau a chelf a cherddoriaeth. 

�  Byddai pobl ifanc yn medru cyfarfod mewn cyfleusterau diogel 
�  Defnyddio T�  Mawr,  Porthgain. 
�  Safle bws ger croesffordd Llanrhian. 
�  Byddai ymwybyddiaeth amgylcheddol yn cynnwys cyfleusterau ailgylchu 

effeithlon iawn. 
�  Byddai tai Ecogyfeillgar yn cael eu hadeiladu i brynwyr sy’n prynu eu cartref 

cyntaf.   
�  Byddai mesurau gostegu traffig yn cael eu gweithredu ger yr ysgol, ger 

croesffordd Porthgain a Llanrhian.  
�  Teimlwyd ei bod hi’n bwysig cadw’r cyfleusterau parcio yn Abereiddi, ond byddai 

terfyn cyflymder isel yn cael ei osod.  
�  Y gwelliannau eraill a awgrymwyd oedd trwsio morglawdd y traeth yn Abereiddi 

a darparu toiledau cyhoeddus drwy gydol y flwyddyn. 
 
 

Dechrau’r Camau Gweithredu 
 
Bydd y Cynllun Gweithredu hwn yn cael ei ddosbarthu i’r gymuned gyfan - mewn ffurf 
drafft o hyd - ac estynnir gwahoddiad i bawb fynychu Cyfarfod Cyhoeddus i gytuno ar y 
fersiwn terfynol. 
 
Byddai ffurfio Fforwm Cymunedol, efallai’n seiliedig ar fudiad cymunedol presennol, yn 
darparu cyfle i bawb gymryd rhan mewn gweithgareddau a chyfleoedd newydd. Mae 
angen ar asiantaethau ariannu, dystiolaeth o gyfranogiad cymunedol - mae Cynllun 
Gweithredu a hyrwyddwyd gan Fforwm Cymunedol gweithgar yn fan cychwyn 
defnyddiol iawn. 
 
Crynhowyd y materion a  godwyd yn y gweithdai mewn grwpiau o themâu eang yn y 
Cynllun Gweithredu (drafft) hwn. Lle’n briodol, mae ganddynt gynigion penodol sy’n 
dwyn perthynas â safleoedd a enwir.  

Cyfleusterau, Gweithgareddau a Chyfathrebu yn y gym uned 
 
Sylwebaeth: 
Mae pobl leol yn cymryd rhan mewn ystod eang o weithgareddau ac yn aelodau o nifer 
o glybiau a grwpiau o fewn y plwyf, fel Cyngor Cymunedol Llanrhian a Chymdeithas 
Harbwr Porthgain. Hefyd mae rhai yn aelodau o fudiadau cymunedau cyfagos fel MYM 
Mathri. 
 
Cynhelir gyrfâu chwist, dawnsio Albanaidd, Bale a Chlwb y Sul yn Neuadd Eglwys 
Llanrhian, (yr hen ysgol) yn ogystal ag addoli rheolaidd yn yr eglwys ar y Sul.  
 
Cynhelir dosbarthiadau Cymraeg yn ardal hefyd. Cynhelir ymgynulliad Cymreig yn fisol 
yn y ‘Llong’, Trefin. Mae ciniawau gr� p a gwibdeithiau hefyd yn rhan o fywyd y plwyf. 
 

Ffurfiwyd Pwyllgor Gwelliant a 
Lles Llanrhian yn y 1950au gan 
gynghorwyr cymunedol ar y pryd, 
a oedd eisiau helpu i wella 
ansawdd bywyd lleol. Trefnwyd 
nifer o ddigwyddiadau 
cymdeithasol gan y gr� p hwn 
dros y blynyddoedd, er bu 
dirywiad oherwydd diffyg 
cefnogaeth. Trefnir Raffl Fawr o 
hyd ac mae yna Glwb 100 sy’n 
ffynnu. Rhoddir anrhegion i’r 
henoed bob Nadolig. Mae’r gr� p 
yn awyddus i groesawu aelodau 
newydd.  
 

Mae pobl dal i fwynhau gweithgareddau ac arddangosfeydd celf yn Nhrefin, canu yng 
Nghôr Eglwys Gadeiriol Tyddewi ac ymaelodi â’r ‘Mathry Players’. Cyfeiriwyd sawl 
gwaith at Yrfa Hen Dractorau Blynyddol Croesgoch ar gyfer elusennau. Eleni, fydd 
degfed pen blwydd yr achlysur lle bydd dathlu codi dros £95,000 yn ystod yr adeg 
hynny. Mae Llanrhian yn cynnal ffair flynyddol. Cynhelir y mwyafrif o gyfarfodydd yn 
Eglwys Llanrhian, neuadd yr Eglwys, tafarndai neu gartrefi preifat. 
 
Mae trigolion yn mwynhau amrywiaeth o weithgareddau hamdden a chwaraeon, gan 
gynnwys criced yng Nghlwb Criced Llanrhian a chlwb rhwyfo ym Mhorthgain. Mae yna 
gyfleoedd i bysgota, hwylio, can� io, cayacio, nofio a brigdonni ar yr arfordir.  
 
Cyfeiriwyd hefyd at gerdded, marchogaeth, garddio, ffotograffiaeth, bowlio a gwylio 
bywyd gwyllt. Maent yn teithio i fannau eraill i gymryd rhan mewn yoga, dosbarthiadau 
Ffrangeg ac ymaelodi a chlybiau ceir a charafannau.    
 
Er eu bod nhw’n fodlon â’r gweithgareddau sydd ar gael, mae yna ddiddordeb i 
ddatblygu rhai eraill a gwneud y mwyaf o gyfleoedd a gynigir gan yr amgylchedd lleol. 
Croesewir gweithgareddau dawns, cerddoriaeth a chreadigol ychwanegol. Mae yna 
hefyd ddiddordeb mewn gwaith crefft, tapestri, gwaith basged a chrochenwaith. 
Awgrymwyd cynnal cyfres o ddyddiau crefft, ble allai pobl rhoi cynnig ar amrywiol 
weithgareddau. Mae’n bosib trefnu hyn – cynhaliwyd arbrawf yn ddiweddar yn ne 
Penfro, fel rhan o Wythnos Oedolion Sy’n Dysgu. 

Mae yna gryn ddiddordeb mewn ymarfer corff a byw yn iach. Crybwyllwyd trefnu 
teithiau cerdded, gwersi hwylio, rhwyfo i’r iau a ‘rwyfo i hen lawiau fel gweithgareddau 
ychwanegol a ellid eu cynnal yn lleol. Awgrymwyd hefyd, dosbarthiadau dawns a 
cherddoriaeth ar gyfer pobl ifanc, pilates, yoga, dosbarthiadau cadw’n ffit a ‘chadw’n ffit 
ar gyfer yr anffit’. 
 
Ystyriwyd pwysigrwydd ffurfio Clwb Ieuenctid a datblygu mwy o weithgareddau sy’n 
fwy addas i ieuenctid gan fod rhaid i’w rhieni yrru pellteroedd sylweddol yn rheolaidd er 
mwyn iddynt gael cyfleoedd i gymryd rhan mewn gweithgareddau.   
 
Crybwyllwyd hefyd, mwy o weithgareddau cymunedol sydd ‘o ddiddordeb i bawb’ ac a 
fyddai’n eu hannog i gyfarfod. Ymhlith y syniadau cafwyd cwisiau, rhostio mochyn, 
cyngerdd lleol, nosweithiau o gerddoriaeth i godi arian yn Eglwys Llanrhian a 
dawnsfeydd ysgubor. Roedd yna hefyd ddiddordeb mewn sioeau amaethyddiaeth a 
sioeau c� n.  
 
Roedd y rhai a gyfranogodd yn y gweithdai yn awyddus i drefnu digwyddiad arbennig i 
hyrwyddo’r ardal a Sir Benfro’n gyffredinol. Byddai hyn yn cynnwys celf a chrefft, 
bwydydd lleol gan gynnwys cynnyrch organig, crancod a chimwch lleol. Byddai’r 
digwyddiad yn un llawen, a fyddai’n dod a phobl at ei gilydd - pobl leol ac ymwelwyr - 
mewn un lle. Byddai’n arddangos yr amrywiaeth eang o sgiliau lleol gan gynnwys o 
bosib elfennau o’r gweithgareddau presennol. Bydd ai eu hyrwyddo o fantais, ac efallai 
codi ychydig o arian. 
 
Awgrymwyd y dylid ffurfio Pwyllgor Digwyddiadau i ddatblygu’r syniad. Byddai angen 
cynnal ymchwil i weld sut y mae digwyddiadau cymunedau eraill yn llwyddo a sut y’u 
hariennir ac ati. Mae PLANED yn cynnig hyfforddiant o ran trefnu gwyliau a 
digwyddiadau.     
 
Cynigwyd cynnal Ras Hwyl Porthgain - byddai’n cynnwys taith gerdded  ‘o Borthgain i 
Lanrhian, i fyny drwy’r caeau ac yn ôl i lawr dros yr heol, gyda barbiciw ac ati ar ei 
ddiwedd’. 
 
Mae’r bobl leol yn teimlo bod yr holl weithgareddau hyn yn bosib ond bod angen digon 
o fynychwyr ymroddedig i wneud y dosbarthiadau’n ddichonadwy. Byddai hefyd angen 
symbyliad, tiwtoriaid, lleoliadau addas a nawdd cymorthdaledig. Byddai angen tir a 
chyfleusterau ar gyfer sioe amaethyddol. 
 
Cydnabyddir cryfder ysbryd cymunedol a chael ‘cyrchnodau cyffredin’ yn ffordd o 
adeiladu ar yr hyn sydd eisoes yn sylfaen cadarn.  Ystyrir hyn yn gyfle i ‘gyfuno 
cryfderau/doniau ar gyfer cyrchnodau cyffredin. Mae gan bobl leol lawer o sgiliau a ellir 
eu defnyddio i droi’r syniadau yn realiti. Crybwyllwyd trefnu cyfarfodydd ac ysgrifennu 
datganiadau i’r wasg, dysgu crefftau a chynnal gweithdai. Fe wnaeth trigolion hefyd 
gynnig eu brwdfrydedd a’u hamser i wireddu’r fath awgrymiadau. 
 
Cyhoeddi ar lafar, papurau lleol a radio yw’r modd pennaf o gyfathrebu. Dosberthir 
hefyd gylchlythyr yr eglwys i aelodau, a gosodir posteri ar hysbysfyrddau pentrefi. 
Teimlir y byddai taflen newyddion gymunedol ar y cyd, gyda chyfraniadau gan holl 
fudiadau lleol, yn cynorthwyo i integreiddio’r gwahanol gymunedau a hysbysebu 
calendr blwyddyn gyfan o ddigwyddiadau lleol. Ystyriwyd hyn yn bosibilrwydd y byddai 
angen tîm i’w weithredu - un i gydlynu’r deunydd, un arall i goladu, ac eraill i 
ddosbarthu ac ati. Byddai angen i holl grwpiau lleol gyfrannu deunydd erbyn dyddiad 
penodol a byddai angen ceisio nawdd gan fusnesau lleol i’w ariannu a’i gynnal. 

Cynigion: 
�  Ffurfio Pwyllgor Digwyddiadau i drefnu digwyddiad i ddathlu nodweddion 

arbennig y cymunedau, hyrwyddo bwyd lleol a dod a phobl ynghyd. 
�  Trefnu Diwrnodau Blas ar Grefftau i roi cyfle i bobl rhoi cynnig ar wahanol 

grefftau. 
�  Trefnu Ras Hwyl Porthgain  gyda thaith gerdded, barbiciw ac ati 
�  Trefnu arolwg o weithgareddau lleol i ganfod ffefrynnau. Ei gyfuno ag 

archwiliad o sgiliau a doniau i weld pwy fyddai’n fodlon helpu neu arwain rhai 
dosbarthiadau. 

�  Gweithio gyda’r eglwys i drefnu gweithgareddau ar gyfer trigolion h� n.  
�  Ymrestru help Gwasanaethau Ieuenctid y Cyngor Sir i helpu ddechrau Clwb 

Ieuenctid. Galw am wirfoddolwyr sy’n fodlon ymgymryd â hyfforddiant, 
gwiriadau CRB ac ati i arwain clwb. 

�  Ffurfio tîm i ddechrau taflen newyddion gymunedol ddwyieithog, rheolaidd ar 
y cyd.  

�  Ymchwilio’r potensial ar gyfer gwefan gymunedol a fyddai’n cynnwys taflen 
newyddion. 

 
 

Yr Amgylchedd, Byw’n Iach ac Ailgylchu 
 
Sylwebaeth: 
Mae cynnal ansawdd yr amgylchedd naturiol a chadw cymeriad aneddiadau lleol yn 
nodweddion sylweddol y weledigaeth ar gyfer dyfodol ardal Llanrhian.  
 
A phob rheswm, mae pobl leol yn falch iawn o’u traethau hyfryd a’u moroedd glân sydd 
wedi llwyddo i ennill statws Banner Las am eu safonau uchel. Ymhlith nodweddion 
arbennig yr arfordir mae Lag� n Glas Abereiddi a harbwr crwm Porthgain. Mae’r môr yn 
gartref i lamidyddion a dolffiniaid yn ogystal â physgod a rhywogaethau eraill. Mae yna 
bryder yngl� n ag effaith sgïo jet. 
 
Mae’r cefn gwlad yn ysblennydd gyda phorfeydd tonnog wedi eu gosod yn erbyn 
brigiadau clegyrog (gweler isod). Mae waliau cerrig nodedig a pherthi sy’n gyfoeth o 
rywogaethau yn ffinio’r lonydd. Mae’r ardal hon sy’n rhydd o lygredd yn amgylchedd 
arbennig i adar a bywyd gwyllt. 
 
 
 
 
 
 
 
 
 
 
 
 
 
Mae’r Ymddiriedolaeth Genedlaethol yn berchen tir ar Ynys Barry ac mae’r ardal gyfan 
o fewn ardal Parc Cenedlaethol Arfordir Penfro. Mae canol pentref Porthgain yn destun 
gorchymyn gwarchod sy’n cynnwys rheolau llym o ran adeiladu a datblygu.  

Mae trigolion yn ymdrechu i edrych ar ôl eu hamgylchedd. Plannwyd coed yn Abereiddi 
ac mae nifer o bobl yn casglu sbwriel. Mae un person yn cynnal ‘gwiriad cyffredinol ar 
ddiwedd y dydd’. Roedd yna deimladau cymysg o ran defnyddio’r traeth i gerdded c� n. 
Teimlai rhai y dylid gwahardd c� n yn Abereiddi yn ystod yr haf, tra roedd eraill yn 
teimlo y dylent groesawu c� n. 
 
Mae gan yr ysgol gynradd yng Nghroesgoch ardd bywyd gwyllt a choedwig. Mae yna 
ddiddordeb i godi arian i’w ddatblygu ymhellach a phlannu mwy o goed. 
 
Mae yna bryderon yngl� n â’r morglawdd ger y maes parcio yn Abereiddi (gweler isod).  

 
Mae angen sylw arno, 
neu bydd yn bygwth 
mynediad i’r traeth. 
Hoffai’r bobl leol weld y 
morglawdd yn cael ei 
ailadeiladu a’i gynnal. 
Maent yn dymuno ‘cadw’r 
maes parcio a mynediad 
i’r bythynnod hanesyddol 
a ‘thirwedd ac adfeilion y 
stryd’. Maen nhw am 
gadw’r toiledau ar agor 
drwy’r flwyddyn a sicrhau 

bod llwybrau gerllaw yn hygyrch i holl ddefnyddwyr, gydag eisteddleoedd ac ardaloedd 
picnic yn cael eu cynnal. Dylid cadw c� n ar dennyn yn ystod misoedd yr haf, gan 
waredu ar faw c� n drwy ddarparu biniau arbennig ac arwyddion. 
 
Mae pawb yn mwynhau’r amgylchedd sy’n lleoliad da i ddaearegwyr - Mae Bae 
Abereiddi yn enwedig, yn enwog am raptolitau. Mae arlunwyr, cerddwyr a selogion yr 
awyr agored yn ffafrio’r ardal. Mae’n ‘gartref’ i drigolion y bythynnod ac mae nifer o 
fusnesau lleol yn dibynnu arno. Mae ei gadwraeth yn bwysig i’r economi lleol. 
 

Mae gan y cymunedau lwybrau 
cyhoeddus da a mynediad hawdd i’r 
traeth a Llwybr Arfordirol Sir Benfro.  
Serch hynny, dywed marchogwyr 
nad oes llwybrau ar gyfer 
marchogaeth oddi ar yr heol. Mae 
beicwyr yn mwynhau’r lonydd 
gwledig ac mae modd cysylltu â’r 
llwybr seiclo cenedlaethol hefyd.  
Nodwyd hefyd yr angen am gynnal a 
gwella mynediad i’r traeth ar gyfer yr 
anabl a’r henoed.  

 
Mae gan y llwybrau arwyddocâd hanesyddol ac mae nifer ohonynt yn arwain i’r 
safleoedd diwydiannol. Mae yna ddiddordeb i sefydlu gr� p cerdded a dysgu mwy am 
yr ardal leol. Byddai’n bwysig cynnwys perchnogion tir lleol yn y cynlluniau i arolygu 
neu drefnu teithiau cerdded lleol. 
 
Mae cyfleusterau ailgylchu yn rhan bwysig o warchodaeth amgylcheddol.  Mae 
trigolion yn ymwybodol iawn o’r bygythiadau posib i’r amgylchedd yn sgil effeithiau 
allyriannau CO2 . Maent yn gompostwyr brwd ac yn ailgylchu cymaint â phosib. Maent 

yn defnyddio sgipiau yn Nhrefin a chyfleusterau mwy eang yn Nhyddewi ac 
Abergwaun, sy’n eu galluogi i ailgylchu hen gyfrifiaduron, CDs a batris.   
 
Ymhlith yr awgrymiadau ar gyfer gwelliannau cafwyd mwy o gyfleoedd i ailgylchu 
plastig, cardfwrdd a rhwygo papur. Mae yna ymdeimlad o siomedigaeth nad yw cynllun 
‘bag oren’ y Cyngor Sir wedi cyrraedd yr ardal hon. Awgrymwyd sefydlu treuliwr 
anerobig.  
 
Fe wnaeth y diddordeb yn ailgylchu arwain at y syniad o ymestyn gweithgareddau i 
gynnwys Diwrnodau Blasu Crefftau. Awgrymwyd gan un y byddai modd trefnu 
gweithdy i droi ‘gwastraff a ailgylchwyd’ i mewn i gerflunwaith. Y syniad fyddai cynnig 
cyfle i bobl leol i ddysgu sgiliau newydd wrth gynhyrchu nodweddion nodedig ar gyfer y 
dirwedd leol. 
 
Yn ystod y gweithdai, fe ystyriodd trigolion sut y gallent wneud eu bywydau dyddiol yn 
fwy cynaliadwy. Fe wnaeth eu trafodaethau amlygu materion byd-eang fel newidiadau 
amgylcheddol a’r potensial o greu effaith yn lleol. Cafwyd un awgrym y dylai’r gymuned 
ddod yn ‘gymuned wrth gefn, rhydd.’ Roedd rhai trigolion yn awyddus i fod yn 
arloeswyr i fyw’n gynaliadwy – fe hoffent gyngor ac arweiniad ar gyfer cyrraedd eu 
targedau.  
 
Roedd effaith diet gwael ar iechyd ac addysg yn achos pryder, fel ag yr oedd cost a 
gwastraff ormodedd o ddefnydd pacio. Trafodwyd y pwysigrwydd o gynhyrchu bwyd yn 
lleol ar gyfer rhesymau iechyd ac arbed ynni. Byddai cefnogi ffermwyr a thyfwyr lleol 
hefyd yn buddio’r economi lleol. Trafodwyd ffyrdd o atal dirywiad gwasanaethau lleol, 
yn ogystal â’r potensial i gyflenwi ynni adnewyddadwy ar lefel lleol. 
 
Cynigion: 
�  Gofyn i’r Cyngor Cymunedol drefnu cyfarfod i gynnwys perchnogion tir a 

thrigolion lleol, Awdurdod Parc Cenedlaethol, yr Ymddiriedolaeth genedlaethol a 
phartneriaid eraill i gynllunio cynnal a chadw’r morglawdd yn Abereiddi a rheoli’r 
ardal yn gyffredinol.  

�  Cefnogi gweithgareddau presennol fel plannu coed, a phrosiectau ysgol.  
�  Gall gweithgareddau eraill gynnwys: 

�  Cefnogi’r gr� p cerdded presennol. Gallai cerddwyr brwdfrydig arolygu 
llwybrau lleol gan sicrhau eu bod nhw mewn cyflwr da. 

�  Archwilio’r potensial ar gyfer agor llwybrau marchogaeth newydd. 
�  Adolygu effeithlonrwydd ynni ar lefel bersonol a chymunedol a chymryd 

camau i arbed ynni ymhob ffordd posib. 
�  Ymgynghori â Fforwm Arfordirol Penfro o ran pryderon sy’n ymwneud â 

sgïo jet. 
�  Trefnu ymweliadau gan gynrychiolwyr arbed ynni i drafod pryderon a 

syniadau ar gyfer darpariaeth leol.  
�  Cynorthwyo trigolion i ddod yn gymuned wrth gefn, rhydd! 
�  Cysylltu â’r Cyngor Sir i helpu adolygu’r arfer o ailgylchu i ddod o hyd i 

allfeydd ar gyfer mwy o gynnyrch e.e. plastig, cardfwrdd a rhwygo papur. 
�  Trefnu gweithdy i ailgylchu Gwastraff a chreu Celf.  
�  Annog tyfu llysiau lleol a bwyta’n iach. 

Treftadaeth a Hanes  
 
Sylwebaeth: 
Mae treftadaeth a  hanes yn rhan bwysig o hunaniaeth leol. Mae yna gymaint o 
dreftadaeth yn Llanrhian, Porthgain ac Abereiddi - o gwmpas ymhob man. Mae 
gwrthgloddiau hynafol, meini hirion a llwybrau pererinion yn gefndir i adfeilion 
diwydiannol a oedd ar un adeg yn allweddol i’r economi lleol. 

 
 
Ymhlith nodweddion  Llanrhian mae’r 
Eglwys (ar y chwith) yr hen ysgol a Melin 
Llanrhian.   
 
 
Mae gorffennol diwydiannol yr ardal wedi ei 
ddogfennu mewn llyfrau hanes lleol.  Mae 
Harbwr Porthgain, yr hoprau cerrig, odyn a 
Th�  Mawr (ar y dde) oll yn adrodd darn 
gwahanol o hanes y gymuned. Mae gan 

dafarn y Sloop Inn gyfoeth o ddarluniau a phethau cofiadwy sy’n manylu ar orffennol y 
gymuned. Darperir gwybodaeth hefyd mewn taflen a phanel newydd gan y Parc 
Cenedlaethol. 
 
 
Yn Abereiddi, mae hysbysfwrdd gan yr Ymddiriedolaeth Genedlaethol yn darparu 
gwybodaeth ynghylch adfeilion diwydiannol fel y ‘Y Stryd’ (chwith).  

Mae cymunedau cyfagos Croesgoch a 
Threfin wedi dathlu eu hanes drwy 
gynnal arddangosfeydd treftadaeth, y 
byddai modd eu trefnu yn Llanrhian. Fe 
allai hyn gymryd ffurf arddangosfa 
gyfunol gyda’i gymdogion Porthgain ac 
Abereiddi. 
 
Efallai byddai modd cynnal ‘Noson 
Atgofion’ yn y naill gymuned neu’r llall er 
mwyn paratoi ar gyfer digwyddiad o’r 
fath. Gall gwahodd trigolion i ddod a 

hen luniau ac adrodd eu hatgofion dros ddiod neu ddau, gynnig noson bleserus dros 
ben wrth gasglu mwy o fanylion am y gorffennol.   
 
Mae hanesion diddorol gan bobl leol wedi eu cynnwys yn y Datganiad Gwarchodaeth. 
Gellir archwilio’r hanesion hyn ymhellach gan ategu atynt drwy gyfres o ffotograffau a 
phethau cofiadwy eraill. Mae yna ddiddordeb i gynnwys hanes y pentref fel rhan o 
ddigwyddiadau lleol a fyddai’n cynnwys Llwybr Treftadaeth. Mae’r iaith Gymraeg a’i 
diwylliant yn bwysig, ac mae pobl leol yn mwynhau nosweithiau Holion Wyth yn fisol yn 
y Llong, Trefin. Mae’r ysgol hefyd yn ei gynnwys yn ei chwricwlwm. 
   
Cynigion: 
�  Annog pobl leol i ddod â’u hen ffotograffau i’w sganio a’u defnyddio mewn 

Arddangosfa Hanes Lleol. 
�  Datblygu Llwybr Treftadaeth i gyfuno diddordebau treftadaeth ac amgylcheddol. 

�  Canfod y diddordeb i greu taflen hanes cymunedol ar gyfer Llanrhian, Porthgain 
ac Abereiddi 

 

 
Busnes a Thwristiaeth 

 
Sylwebaeth: 
Mae yna bryder o ran diffyg cyflogaeth sy’n talu’n dda ar gyfer pobl ifanc, sydd, o 
ganlyniad yn achosi iddynt adael yr ardal. Mae cymunedau a  fu unwaith yn ffynnu ar 
eu diwydiannau trwm, lleol wedi gorfod amrywiaethu’n llym i ddod o hyd i ffyrdd eraill i 
ennill bywoliaeth. Heddiw mae adfeilion diwydiannol yn destun diddordeb ac archwilio i 
ymwelwyr sydd yn dod ag arian i’r economi. Mae pobl leol wedi addasu’n dda ac 
maent yn falch o ‘gynnig croeso i bobl o bob cwr o’r byd.’ 
 
Mae darparwyr llety, meysydd carafannau a gwersylloedd, tafarnau a bwytai oll yn 
buddio o’r diwydiant twristiaeth. Mae yna ail fantais wrth i bobl leol ddod o hyd i 
gyflogaeth dymhorol. Mae bwyd yn cael ei gynhyrchu’n lleol lle’n bosib ac mae’ orielau 
yn dangos gwaith rhai artistiaid lleol. 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
TTaaffaarrnn  ppoobbllooggaaiidddd  yy  ‘‘  SSlloooopp  IInnnn’’  yymm  MMhhoorrtthhggaaiinn 

 
Serch hynny, rhaid cydbwyso hyn â’r pryderon ynghylch nifer gynyddol y tai lleol sy’n 
cael eu prynu fel ail gartrefi ac yn cael eu defnyddio am ran o’r flwyddyn yn unig. 
Teimla rhai pobl bod hyn yn eu prisio allan o’r farchnad dai gan godi prisiau cyffredinol, 
er enghraifft ei gwneud hi’n gostus i deulu sy’n dymuno ‘bwyta allan.’ 
 
Mae’r Ymddiriedolaeth Genedlaethol yn berchen tir ar Ynys Barry ac mae’r ardal gyfan 
o fewn Parc Cenedlaethol Arfordir Penfro. Mae canol pentref Porthgain yn destun 

gorchymyn gwarchod sy’n cynnwys rheolau llym o ran adeiladu a datblygu. Mae yna 
feirniadaeth o ran penderfyniadau cynllunio lleol.  
 
Mae pobl leol yn pryderu bod y rheolaeth allan o’u dwylo - maent yn teimlo bod yn 
rhaid cydbwyso gwarchodaeth amgylcheddol ac ennill bywoliaeth drwy 
amaethyddiaeth a gweithgareddau eraill. Mae ffermwyr yn anniddig ei bod hi’n anodd 
prynu bwyd da o safon sydd wedi ei gynhyrchu’n lleol. 
 
Teimlir y dylid cynnig cymelldaliadau a grantiau i fusnesau sydd eisoes yn bodoli a 
busnesau sy’n debygol o ddatblygu. Mae angen arnynt gymorth i wneud y gorau o’r 
amgylchedd lleol – rhaid iddo gynnig swyddi. Maent am gadw cymunedau lleol i ffynnu 
gyda rhagolygon da ar gyfer pobl ifanc, felly’n eu hannog i aros yn yr ardal yn hytrach 
na cheisio gwaith yn rhywle arall. Mae yna hefyd bryder ynghylch y trethi busnes uchel 
sydd ddim yn annog busnesau bach. 
 
Cynigion: 
�  Canfod ffyrdd o wneud y mwyaf o’r cyfleoedd economaidd sy’n gysylltiedig â’r 

amgylchedd lleol er mwyn cadw pobl ifanc yn yr ardal. 
�  Annog a chefnogi allfeydd ar gyfer cynnyrch lleol – e.e. defnyddio siopau lleol a 

marchnadoedd amaethwyr. 
�  Annog digwyddiadau sy’n cynnig prydau i’r teulu mewn mannau bwyta lleol y tu 

allan i’r tymor – cyfle i fwynhau cynnyrch lleol a chymdeithasu.  
�  Ceisio cymorth/cyngor gan y Cyngor Sir o ran trethi busnes. 
 
 

Tai a Gwasanaethau 
 
Sylwebaeth: 
Mae pobl leol o’r farn y dylai datblygiad tai yn yr ardal hon yn y dyfodol, anelu at annog 
pobl ifanc i aros yn yr ardal er mwyn iddynt ddefnyddio’u sgiliau a’u haddysg i hybu’r 
economi lleol. Hoffent gwell esboniadau ynghylch canllawiau cynllunio cyn cyflwyno 
ceisiadau. 
 
Ymhlith y rhesymau dros symud i’r ardal a ddarparwyd yn yr holiadur cymunedol, oedd 
gwerthfawrogi’r heddwch a’r tawelwch a’r amgylchedd godidog. Roedd pobl eraill wedi 
byw yno drwy gydol eu bywydau. Mae yna deimladau cymysg ynghylch y gyfraith 
cynllunio - mae rhai yn awyddus i warchod tra bod eraill yn teimlo ei fod yn gwahardd 
datblygu adeiladau a busnesau presennol. Mae yna bryder cynyddol ynghylch tai haf 
sy’n wag am gyfnodau yn ystod y flwyddyn. 
 
Mae yna ddiddordeb yn nhechnegau adeiladu cynaliadwy ac effeithlonrwydd ynni 
mewn cartrefi newydd. Mae ffynonellau ynni adnewyddadwy ar lefel lleol hefyd o 
ddiddordeb. 
 
Yn gyffredinol, mae pobl leol yn hapus â’r gwasanaethau sy’n cynnwys llyfrgell 
symudol, pryd ar glud, gofal da am yr henoed a meddygfa wythnosol yn Llanrhian. 
Maent hefyd yn falch o lwyddiannau’r ysgol leol yng Nghroesgoch lle mae yna hefyd 
gr� p Mam a’i Phlentyn a Chylch Meithrin. 
 
Serch hynny, mynegwyd pryder yngl� n â diffyg gofal plant ar gyfer rhieni sy’n gweithio 
neu’n dychwelyd i’r gwaith. Does yna ddim clwb ar ôl ysgol na chyfle i rieni i ddod at ei 
gilydd yn lleol, ac weithiau mae'r rheini sengl yn teimlo’n ynysig. 

Derbyniad teledu, ffonau symudol a band eang yw’r ochr lled ddiflas o fyw mewn 
cymuned sy’n brydferth ond rhywfaint yn ynysig.  
 
Cynigion: 
�  Annog y Cyngor Cymunedol i:  

�  Adolygu’r cynllun datblygu unedol lleol ar y cyd. 
�  Cyfarfod a Galluogwr Tai Gwledig i ymgymryd ag arolwg o anghenion 

lleol i asesu’r galw am gartrefi ar gyfer y rhai sy’n prynu tai am y tro 
cyntaf. 

�  Canfod safleoedd ar gyfer tai i bobl leol. 
�  Ymchwilio posibiliadau ar gyfer gwella derbyniad teledu a Band Eang. 
�  Ymchwilio i agor cyfleusterau cyhoeddus drwy gydol y flwyddyn. 

�  Ymgynghori ag arbenigwyr fel Canolfan Eco Gorllewin Cymru i godi 
ymwybyddiaeth o wres a ffynonellau golau sy’n defnyddio ynni’n effeithlon. 

�  Ymchwilio’r potensial ar gyfer darparu gofal plant a chymorth i rieni. 
 
 

Traffig, Trafnidiaeth a Phriffyrdd 
 
Sylwebaeth: 
Mae gan drigolion nifer o bryderon o ran traffig a thrafnidiaeth. Mae nifer a chyflymder 
y traffig ar lonydd lleol, yn enwedig yn ystod misoedd prysur yr haf yn broblem sy’n 
cynyddu. Mae yna dagfeydd ar y lonydd cul sy’n arwain at y pentrefi arfordirol ac mae 
lefelau’r llygredd yn codi.  Mae trigolion am weld mesurau gostegu traffig ym 
Mhorthgain, croesffordd Llanrhian a ger Ysgol Croesgoch  
 
 Mae gan Borthgain (isod) ac Abereiddi feysydd parcio di-dâl sy’n cael eu defnyddio’n 
dda. 
 

 
 
 
 
 
 
 
 
 
 
 
 
 
 
 
 
 
 

Mae yna ddiffyg cludiant cyhoeddus er bod pobl leol yn hapus iawn fod ganddynt 
Wibiwr Strwmbwl sy’n helpu i gwtogi ar ychydig o’r traffig sy’n teithio rhwng y pentrefi 
adeg gwyliau. Serch hynny, does yna ddim gwasanaeth rheolaidd a fyddai’n caniatáu 
pobl i deithio i’r gwaith neu i siopau a gwasanaethau. 

Cynigion: 
Gweithio gyda’r Cyngor Cymunedol  a Chyngor Sir Penfro i: 
�  Ymgymryd ag Astudiaeth Rheoli Traffig mewn ymgynghoriad â’r gymuned. 
�  Cadw anffurfioldeb trefniadau di-dâl y maes parcio yn yr ardal.  
�  Cysylltu â Chydlynydd Trafnidiaeth Cyngor Sir Benfro i  sefydlu polisi 

trafnidiaeth integredig sy’n ystyried llwybrau bysiau a defnydd o drac beicio. 
Cynnwys darparu safleoedd bysiau a chario beiciau ar gludiant cyhoeddus. 

 
 

Grwpiau Gweithredu/Gweithgaredd 
 
Gall PLANED gynorthwyo gyda gweithrediad y Cynllun Gweithredu sy’n cynnig 
cymorth arbenigol a nawdd ar gyfer prosiectau, gan gynnwys gwella canol pentrefi, 
gwarchod yr amgylchedd a dehongli hanes lleol. Drwy ei fenter LEADER fe all gynnig 
cymorth i atgyfnerthu’r economi fesul ardal. Mae hefyd yn cysylltu ag asiantaethau 
eraill a all gynorthwyo datblygiad strategol.  
 
Er mwyn datblygu’r Cynllun Gweithredu yn effeithiol, bwriedir gweithio drwy Fforwm 
Cymunedol. Gallai Gweithgorau ddatblygu’r cynigion - gan adrodd yn ôl i’r Fforwm 
Cymunedol - ac mewn ymgynghoriad â’r darparwyr perthnasol, er enghraifft yr 
Awdurdod Priffyrdd. 
 
Gallai’r Gweithgorau ganolbwyntio ar:  
�  Gymunedau – cyfleusterau, gweithgareddau a chyfathrebiadau. 
�  Amgylchedd – gan gynnwys hawliau tramwy, ynni a gwastraff   
�  Treftadaeth a Hanes.  
�  Busnes a Thwristiaeth 
�  Gwaith gyda’r Cyngor Cymuned o ran:  

�  Tai a Gwasanaethau. 
�  Trafnidiaeth, Traffig a Phriffyrdd  

 
Mae’n bwysig bod y grwpiau’n: 
�  Gweithio o fewn y Cynllun Gweithredu cytûn ac adrodd i’r prif Fforwm - 
�  Gweithio gyda grwpiau  a mudiadau presennol, gan gynnwys y Cyngor Tref ac 

awdurdodau lleol eraill. 
�  Cwrdd yn rheolaidd – o leiaf pedair gwaith y flwyddyn.  
�  Hysbysu’r gymuned ehangach o unrhyw gynnydd. 
�  Gweithio gyda grwpiau cymuned cyfagos i gyflawni cyrchnodau cyffredin o fewn 

cynlluniau gweithredu lleol lle’n briodol. 
      
 

Y Darlun Ehangach 
 
Mae cipolwg cyflym ar wefan Llywodraeth Cynulliad Cymru yn darparu toreth o 
ddeunydd darllen sy’n ymwneud â datblygiadau dyfodol Cymru. Cynllun Gofodol 
Cymru yw’r sylfaen ac mae’n eistedd ochr yn ochr â ‘Cymru: Gwlad Well’; y ‘Cynllun 
Datblygu Cynaliadwy’ a ‘Cymru: Economi yn Ffynnu.’  
 
Mae Cymru wedi’i rhannu i ardaloedd rhanbarthol o fewn y Cynllun Gofodol, gyda’u 
gweledigaethau, strategaeth a meysydd gweithredu unigol eu hun gydag un wedi ei 
gyflwyno i ardal Penfro a’r Porthladdoedd’. Mae’r weledigaeth ar gyfer cymunedau 
‘cadarn’ sydd wedi eu cynnal gan economi gynaliadwy, yn seiliedig ar amgylchedd 
unigryw'r ardal, mynediad morol a chyfleodd ar gyfer twristiaeth.’   


